2ª DIMANĈO DE ADVENTO
(Mons. Giovanni Balconi,  19/11/2005)

Kaj ... se la Sinjoro reale bezonus nin?

Se li liberigus nin el niaj kutimoj,

se li elradikiĝus el la rutinaĵoj en kiuj ni radikiĝas kiel arboj, 

per radikoj profundaj

disbranĉiĝintaj

en ĉiun direkton?

En la Eklezio ĉiuj ni estas neĉesaj,

ĉar ĉiu sian propran taskon

devas

plenumi.

Jam Aristotelo,

multajn jarcentojn antaŭ Kristo,

diris:

"La vivo apartenas al Dio.

Dio vivas,


estas eterna


sendifekta."

La vivo senfina 


kaj eterna


estas de Dio,

ĉar Dio estas eterna vivo

Ni devas akcepti Jesuon Kriston festante.

La ĝojo estas eksprimenda ekstere

kaj samtempe ĝi estas manifestado de fido.

"Hosana.

Estu benata tiu, kiu venas en la nomo de la Eternulo"

La Evangelio ne estas la sinsekva historio skribenda orde laŭ la sinsekvo de la faktoj.

La Evangelio estas voko


kaj invito


al konvertiĝo,

tiamaniere ke ĉiu paĝo povas fariĝi invito eniri en la misteron kiun ni volas celebri

kaj havi la sentojn 


kaj la inklinojn


taŭgajn.

En la romano rilate la vivo de la evangelisto Luko,

verkita de Taylor Caldwell, Luko alfrontas la amikon Hillel.

"Ĉu la homoj ne ĉiam perfidis?

Ĉu ili lin ne perfidas ĝis la fino de la jarcentoj?

Ĉu ne eble mi mem lin perfidis, ankaŭ se mi vidis la stelon de lia naskiĝo kaj mi aŭdis paroli pri li dum mia juneco?

Pentu,

la pento estas tio kion li de ni petas"

Jesuo, persone,

pretigas sian eniron,

li elektis la azeneton,

la animalon emblemon de humileco,

de inklino al pacienco.

Ni bonŝancaj estas;

ni povas disponigi al li nian koron,

ni povas lin porti en nia koro.

La koro ne granda estas;

ĝi estas malvasta;

tamen en la amo ĝi larĝiĝas senmezure.

La amo ne havas limojn.

Vere,

ni devus,

kial al ni dirus Newmann en sia romano "Perdo kaj gajno",

agi kiel la dommastrino,

kiu metas 

sub benkon

la aĉetsaketon

kaj la laktobotelon,

por nin koncentri

en la preĝon

kaj en la partoprenon en la Meso.

Dio lasis al ni la signojn antaŭanoncantajn la alvenon de Jesuo.

La profetaĵoj de la malnova testamento estas kiel identigaj elementoj, 

celantaj ke ni komprenu la okazaĵojn.

Pensu al la profetaĵo de profeto Danielo pri la sep semajnoj de jaroj.

La komunumo el Qumran,

ĝin decifrante en preĝo

kaj en fido,

estis kapabla determini preskaŭ precize la tempon en kiu estus venonta Jesuo, la Mesio.

Ni devus,

dum la venontaj tagoj,

preni en niaj manoj la profetaĵojn de la Malnova Testamento,

kaj ĝin mediti kun granda atento.

La Sinjoro ne parolis senutile: tiuj profetaĵoj rilatas nin.

En mil-naŭcent-kvardek-oka la kardinalo Suhard el Parizo, skribis episkopan leteron titolitan:

"La signifo de Dio".

Kion ni ne havas hodiaŭ?

Kio mallumigita estas?

Reale la signifo de Dio,

la spirita dispozicio,

la koncepto de la vivo,

en la triopa skandado


de la penso


de la volo


de la sento.

Ni devas rimarki la valoron kaj la serĉadon de la trascendo.

Liaj vojoj ne estas niaj vojoj;

li estas la plejalta.

Anstataŭ la desegnon de la dia amo la hodiaŭa homo serĉas sian volon.

Kio estas volo de potenco,

estas sen logiko,


sen celo,


sen respekto al Dio




al la homo




al la moralo.

Ofte,

la konscienco estas disfadenigita elastaĵo.

Almenaŭ ni, kredantoj,

devus konkeri konsciencon luman,

kapablan decidi laŭ la vero kaj laŭ la evangelio.

Komence de la jaro mil-ducent-sepdek-tria,

juna virino,

frapis al la monaĥejo franciskana en Celle.

Ŝi piediris multajn kilometrojn.

Al la gardista patro ŝi petis:

"Mi volas vesti la veston de la penitenco".

La gardista patro respondis: "Ne, filino mia; vi estas ankoraŭ tre juna kaj bela."

Tiu virino estis Margherita de Cortona.

Ŝi decidis aliri la vojon de la sankteco

kaj modifi sian vivon.

Dum preĝo


devota


kaj pia,

la Sinjoro bruligis ŝian konsciencon:

"Kion vi volas,

mia malriĉetulino?"

Tiamaniere la Sinjoro interparolis kun ŝi.

Margherita respondis:

"Nenion mi serĉas:

mi nur vin volas".

Ĉu vi viajn mantelojn sternis?

Ĉu vi vian animon


vian koron


vian konsciencon

al kristnasko

malfermis?

Kion vi volus


kaj petus


modifi en vi?

